Mpango wa Welcoming Pittsburgh umepokea $500,000 kufadhili Programu ya Msaada wa Kifedha kwa Wakazi Wahamiaji wenye mahitaji mbali mbali ili kuwasaida kujikimu dhidi ya athari za janga la COVID-19 
PITTSBURGH, PA (Juni 26, 2020) Mpango wa Welcoming Pittsburgh wa Idara ya Usawa katika Afisi ya Meya umepokea toleo la $500,000  kutoka kwa Open Society Foundations  kufadhili Programu ya Msaada wa Kifedha kwa Wakazi Wahamiaji walioathirika na janga la COVID 19. Programu hii itaendeshwa na mashirika ya jumuiya ya mtaa yanayotoa huduma kwa familia za Wakazi Wakimbizi na wahamiaji. Mashirika haya yatatoa fedha hizo kwa wakazi ambao hawakupokea msaada kutoka kwa serikali (federal stimulus payment).  

Fedha za toleo hili zitaelekezwa kwa mashirika ya mtaa yanayoshirikiana na Welcoming Pittsburgh mtaani ili kutolewa moja kwa moja kwa watu binafsi na familia wanazohudumia kupitia utaratibu wa kutuma ombi. Mashirika yaliyowezesha kutolewa kwa fedha hizi ni pamoja na Acculturation for Justice, Access and Peace Outreach, Asian Pacific American Labor Alliance, Casa San Jose, Jewish Family & Children Services, na Union of African Communities. Mashirika  haya ya jumuiya pia yanatoa huduma zaidi kwa wanaohitaji msaada au utegemezi wa aina nyingine.

Ikiwa ungependa kutuma ombi ili upokee msaada, wasiliana na welcomingpgh@gmail.com kwa taarifa zaidi kuhusu kutuma maombi au  kuomba msaada wa mawasiliano. Fedha hizi zitatolewa kwa muda wa wiki kadhaa zijazo kwa mpangilio wa kushughulikia wanaofika kwanza.  Hakutakuwa na mahojiano kabla ya kupokea fedha . 

